Edificio Administrativo de San Caetano
XUNTH DE GHLIC]H 15781 Santiago de Compostela

. H
CONSELLERIA DE T 01 544 4 Y 3licis
INFRAFSTRILITIIRAS F MORII IDANDF . de infraestruturas

infraestruturas.cim@xunta.gal

CONVENIO DE COLABORACION ENTRE A AXENCIA GALEGA DE
INFRAESTRUTURAS E O CONCELLO DE LOUSAME PARA DOTAR DE CAPA DE
RODADURA AO VIAL DE PORTO BRAVO A TALLARA

Santiago de Compostela, 8 de xaneiro de 2019

REUNIDOS

Dunha parte, Ethel M2 Vazquez Mourelle, presidenta da Axencia Galega de
Infraestruturas, en virtude das facultades que lle atrible o artigo 9.2.a) do Decreto
173/2011, do 4 de agosto, polo que se aproba o estatuto da Axencia Galega de

Infraestruturas.

Doutra parte, M@ Teresa Villaverde Pais, na sua condicién de alcaldesa do Concello de
Lousame actuando en virtude das facultades representativas que lle atrible o artigo

21.1 b) da Lei 7/1985, do 2 de abril, reguladora das bases do réxime local.

Ambas as duas partes recofiécense mutuamente na calidade en que intervefien con
capacidade legal suficiente e necesaria para o outorgamento do presente convenio de

colaboracion e, a tal efecto,

EXPONEN
Primeiro. No ano 2009 o Concello de Lousame e a AXI asinaron un convenio para levar
a cabo a mellora de estradas no concello. En concreto acondicionaronse dous viais con
dulas actuacions de clave AC/09/177.07.1 e AC/09/177.07.2.

A capacidade presupostaria das administracions naquel momento non permitiu acadar o
investimento inicialmente estimado, polo que foi preciso adaptar o firme proposto:
reduciuse a seccidn, os centimetros de capa bituminosa e estendeuse unha Unica capa de
aglomerado de 5 cm de espesor. Actualmente o firme estd moi deteriorado debido ao

elevado trafico que soporta.

E preciso aumentar a capacidade portante do firme ata acadar os criterios inicialmente
contemplados, polo que se propdon a execucion dunha primeira capa de 6 cm de mestura
bituminosa para a regularizacién do firme existente proporcionando os valores axeitados
de bombeo e peralte, para a continuaciéon estender unha capa de rodadura de 5 cm a
toda a estrada. Complétase a actuacion coa reposicion das marcas viais.

Segundo. A Axencia Galega de Infraestruturas ten entre os seus obxectivos a mellora da
rede viaria de Galicia, a ordenacién do territorio e a sua cohesién, de xeito que se
proporcione as persoas usuarias unha rede eficaz, cdmoda e segura, fomentando as
relaciéns municipais e intermunicipais na procura e no fomento dun desenvolvemento
harmaénico.

Terceiro. Que o Plan de Mobilidade e Ordenacién Viaria Estratéxica, Plan MOVE,
contempla como unha das suas lifias basicas a mellora das condicions de accesibilidade
e da mobilidade das persoas.

Cuarto. A Axencia Galega de Infraestruturas, en colaboracion co Concello de
Lousame, trata de fomentar aqueles investimentos que resolvan problemas nas
infraestruturas, coa finalidade dun desenvolvemento econdémico e social que aporte

unha maior calidade de vida a cidadania.

As actuacions obxecto deste convenio son complementarias @ propia idea basica e
intrinseca da estrutura elemental da calzada e da infraestrutura viaria. O tramo no que
se van a executar as obras atdpase moi deteriorado por unha dobre conxuncién: un
elevado trafico e unha actuacion no ano 2010 que non se correspondia coa categoria
de trafico pesado T31 inicialmente previsto no proxecto. Con esta actuaciéon
adaptariase o firme do vial as caracteristicas do trafico que realmente soporta. Esa
consideracién de complementariedade, xunto coa necesidade dunha actuacion en
materia de accesibilidade e seguridade viaria, xustifican a concesién directa dunha
subvencién ao Concello de Lousame ao abeiro do disposto no artigo 19.4 c) da Lei
9/2007, do 13 de xufio, de subvencions de Galicia, por parte da Axencia Galega de

Infraestruturas.

CLAUSULAS
PRIMEIRA.- OBXECTO.
O obxecto do presente convenio € o establecemento das condicidons que rexeran a
colaboracion entre a Axencia Galega de Infraestruturas e o Concello de Lousame para
dotar de capa de rodadura ao vial de Porto Bravo a Tallara, de 2.230 m de lonxitude,

moi deteriorado polo volume de trafico que soporta.

As actuacions a realizar son as seguintes:

- Preparacion de base e execucién de capa de mestura asfaltica con aglomerado en
quente tipo AC22 con betume 50/70. Primeira capa de 6 cm de mestura bituminosa
para regularizar o firme

- Estender unha capa de rodadura de 5 cm en toda a estrada.

- Reposicién completa das marcas viais.

- Instalacion de bandas sonoras con resaltes de 1 cm para reducidon de velocidade.

O orzamento de execucion destas obras estimase en CATROCENTOS CORENTA E OITO
MIL CATROCENTOS SESENTA E TRES EUROS CON DOUS CENTIMOS (448.463,02 €)
IVE incluido.

SEGUNDA.- REQUISITOS.

De acordo co establecido no artigo 4 do Decreto 193/2011, do 6 de outubro, polo que
se regulan especialidades nas subvencions as entidades locais galegas, sera requisito
para a concesion desta subvencion directa que o Concello de Lousame cumprise co

deber de remision ao Consello de Contas da sUa conta xeral.

TERCEIRA. - OBRIGAS DO CONCELLO.
Ademais das establecidas no artigo 11 da Lei 9/2007, do 13 de xufio, de subvencions

de Galicia, seran obrigas do Concello de Lousame:

1. Levar a cabo as actuaciéns necesarias para a correcta execucidon das obras
obxecto deste convenio (redaccion de documento técnico necesario para a
execucion das obras, licitacidn e execucién das mesmas).

2. Asumir as obrigas econdmicas que excedan do importe consignado na cldusula
cuarta.

3. Cumprir os requisitos para obter a condiciéon de beneficiario establecidos no
artigo 10 da Lei 9/2007, do 13 de xufio, de subvencions de Galicia.

4. Consonte o establecido no artigo 27.5 da Lei 9/2007, de 13 de xufio, de
subvenciéns de Galicia, o concello asume, na sua condicion de beneficiario, a
total responsabilidade ante a Axencia Galega de Infraestruturas. Tamén se
compromete a establecerlle ao contratista a obriga de colaboracién para o
exercicio das funcidns de control previstas no artigo 45 da citada lei.

5. Facilitar, se fose o caso, toda a informaciéon que lle sexa requirida pola
Intervencion Xeral da Comunidade Auténoma, polo Tribunal de Cuentas e polo
Consello de Contas de Galicia no exercicio das suas funcions de fiscalizacion e
control do destino das axudas obxecto do presente acordo.

6. Comunicar & Axencia Galega de Infraestruturas, se fose o caso, a alteracion nas
condicidéns tidas en conta para a concesién da axuda obxecto deste convenio e,
en todo caso, a obtencidn concorrente de subvenciéns ou axudas outorgadas por
outras administracions, entes publicos ou privados, nacionais ou internacionais
para os efectos de proponer, se procedera, a modificacién das condiciéns
establecidas neste convenio.

7. Comunicar & Axencia Galega de Infraestruturas a data de recepcidon das obras para os
efectos de que esta envie un representante se asi o estima oportuno.

8. O concello debera dar publicidade das obras mediante un cartel anunciador no
gue conste expresamente o cofinanciamento da Xunta de Galicia (Conselleria de
Infraestruturas e Mobilidade -Axencia Galega de Infraestruturas) de acordo coa

imaxe corporativa oficial da Xunta de Galicia.

CUARTA.- COMPROMISOS DA XUNTA DE GALICIA.
A Xunta de Galicia, a través da Axencia Galega de Infraestruturas, asume o

compromiso de financiar as obras destinando para iso ata un maximo de

% Xacobeo 2021



Edificio Administrativo de San Caetano
XUNTH DE GHLIC]H 15781 Santiago de Compostela

. H
CONSELLERIA DE T 01 544 4 Y 3licis
INFRAFSTRILITIIRAS F MORII IDANDF . de infraestruturas

infraestruturas.cim@xunta.gal

CATROCENTOS CORENTA E OITO MIL CATROCENTOS SESENTA E TRES EUROS
CON DOUS CENTIMOS (448.463,02 €) con cargo a partida orzamentaria 08 Al
512B 760.0, cédigo de proxecto 2019-00002, dos orzamentos da Axencia Galega do
ano 2019.

As baixas do orzamento que se produzan como consecuencia da adxudicacion da
execucion das obras tera unha repercusion directa no financiamento da AXI, xerando

dito importe de adxudicacion o limite maximo da contia obxecto de subvencidn.

Dado que se trata da tramitacion anticipada dun expediente de gasto, de acordo coa
normativa recollida na Orde de 11 de febreiro de 1998, modificada pola Orde 27 de
novembro de 2000, e de 25 de outubro de 2001, queda condicionado o gasto que se

proxecta, a existencia de crédito axeitado e suficiente no 2019.

QUINTA.- XUSTIFICACION E PAGAMENTO.

A xustificacion dos gastos e o seu pagamento realizarase nos termos establecidos na
Lei 9/2007, do 13 de xufio, de subvencidons de Galicia, no Decreto 11/2009, do 8 de
xaneiro, polo que se aproba o Regulamento da citada Lei, e no Decreto 193/2011, do 6
de outubro, polo que se regulan as especialidades nas subvenciéns as entidades locais

galegas.

Segundo o establecido no artigo 62 do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, de subvencions de Galicia,
poderan realizarse pagamentos a conta, que responderdn ao ritmo de execucion da
accion subvencionada. Estes pagamentos aboaranse por contia equivalente a

xustificacion presentada, ata un maximo do 80%.

O Concello de Lousame xustificara a subvencion mediante a presentacién da seguinte

documentacion:

. Certificacion da intervencion ou do érgano que ten atribuidas as facultades de
control da toma de razén en contabilidade do gasto realizado e do cumprimento da

finalidade para a que foi concedida.

. Certificacion expedida pola secretaria da entidade local, co visto e prace do
alcalde, relativa & aprobacion polo érgano competente da conta xustificativa da

subvencidén na que se faga constar, como minimo, de forma detallada:

- O cumprimento da finalidade da subvencion.

- Os gastos totais imputables & actuacién subvencionada, coa identificacion
do acredor/a, niumero de factura, data de emisidon e data de recofiecemento
da obriga polo érgano competente.

- Os documentos acreditativos dos gastos realizados con recursos propios.

- Unha relacién detallada doutros ingresos ou subvencidéns que financiasen a
actividade subvencionada, coa indicacién do importe e a sta procedencia, de
ser o caso.

e Acreditacién do cumprimento das obrigas tributarias, coa Seguridade Social, e
de non ter pendente de pagamento débedas coa administracion publica da
comunidade auténoma de conformidade co establecido nos artigos 10 e 11 do
Decreto 11/2009, do 8 de xaneiro, polo que se aproba o Regulamento da Lei

9/2007, do 13 de xuno, de subvenciéns de Galicia.

e Declaracién responsable da obtencién doutras subvencions, axudas, ingresos ou

recursos que financien as actuacions subvencionadas.

e Mostra fotografica da publicidade da subvencion, segundo o establecido na

clausula terceira do convenio.

Seran subvencionables os gastos realizados durante o ano 2019. A data limite para a

xustificacion é o 30 de novembro do ano 2019.

O pagamento realizarase pola parte proporcional da contia da axuda efectivamente
xustificada, calculada en funciéon da porcentaxe subvencionada sobre o custo total da

actividade.

De conformidade co establecido no artigo 3.1 do Decreto 193/2011, do 6 de outubro,
polo que se regulan especialidades nas subvencidns as entidades locais galegas, unha
vez que se efectlen os libramentos por parte da Axencia Galega de Infraestruturas a
favor do Concello de Lousame, este deberd acreditar documentalmente a efectividade
dos pagamentos realizados no prazo maximo de sesenta dias naturais contados a
partir do ingreso na conta bancaria da beneficiaria de cada un dos aboamentos da

subvencién concedida.

SEXTA.- SEGUIMENTO E CONTROL.

Para o seguimento, control e avaliacidon de cantas dubidas poidan xurdir na aplicacidn
do convenio constituirase unha comisién de seguimento, coa participacion dun
representante da Axencia Galega de Infraestruturas e dun representante do Concello

de Lousame.

A comisién poderase reunir as veces que se estime oportunas para o cumprimento do
convenio. En todo caso, a soluciéon das incidencias que poidan xurdir estara

condicionada polas limitaciéns orzamentarias incluidas na cldusula cuarta.

As cuestidns litixiosas xurdidas da interpretacion, desenvolvemento e aplicacion do
convenio seran resoltas pola Axencia Galega de Infraestruturas, pofiendo os seus
acordos fin & via administrativa. Contra estes acordos poderase interpofier recurso
contencioso-administrativo ante o Tribunal Superior de Xustiza de Galicia, de
conformidade co disposto na Lei 29/1998, do 13 de xullo, reguladora da xurisdicién

contencioso-administrativa.

SETIMA.- NATUREZA DO CONVENIO.
Este convenio ten natureza administrativa, rexéndose polas clausulas que nel se

establecen e, no seu defecto, polo regulado na Lei 9/2007, do 13 de xuno, de

subvencions de Galicia, no Decreto 11/2009, do 8 de xaneiro, polo que se aproba o
Regulamento da lei de subvenciéns de Galicia e na Lei 38/2003, do 17 novembro, xeral

de subvencions e demais normas de procedente aplicacion.

OITAVA.- COMPATIBILIDADE.

Esta axuda é compatible coa obtencién doutras subvencions, axudas, ingresos ou
recursos doutras entidades para a mesma finalidade procedentes de calquera
Administracion ou entes publicos ou privados, nacionais, da Unidon Europea ou de
organismos internacionais, sempre que a contia total das axudas non supere o 100%
do importe da actividade subvencionada. No caso de que a subvencién concedida
supere, illadamente ou en concorrencia con outras, o custo da actividade para a que foi

concedida a subvencion, descontarase o exceso obtido sobre o citado custo.

NOVENA.- REVOGACION, REINTEGRO E RESOLUCION.

A axuda concedida ao amparo deste convenio podera ser obxecto de revogacién ou
reintegro, xunto cos xuros de demora, cando concorran as circunstancias previstas nos
artigos 32 e 33 da Lei 9/2007, do 13 de xuio, de subvencidons de Galicia, nos artigos
74 e seguintes do Decreto 11/2009, do 8 de xaneiro, polo que se aproba o
Regulamento da lei de subvenciéns de Galicia e na Lei 38/2003, do 17 novembro, xeral

de subvencidns.

Sera causa de reintegro total o incumprimento das obrigas establecidas na clausula

terceira deste convenio.

En todo caso, serd causa de extincion deste convenio a inviabilidade da realizacion da
actuacion por causas non imputables as partes. Asi mesmo, sera causa de extincién a

denuncia por causas de interese publico a instancia de calquera das partes asinantes.

DECIMA.- PUBLICIDADE.

A sinatura deste convenio supora o consentimento expreso das partes asinantes para
incluir e facer publicos os datos persoais que consten no convenio € mailo resto de
especificacions contidas no mesmo, de conformidade co artigo 15 da Lei 1/2016, do 18

de xaneiro, de transparencia e bo goberno, (DOG n° 30 do 15 de febreiro) e o Decreto

126/2006, do 20 de xullo, polo que se regula o rexistro de convenios da Xunta de
Galicia (DOG n© 149 do 3 de agosto). A Axencia Galega de Infraestruturas publicara no

Diario Oficial de Galicia e na paxina web oficial o importe da axuda concedida.

Asi mesmo, en cumprimento do disposto no artigo 20 da Lei 38/2003, do 17 de
novembro, xeral de subvenciéns, a informacion requirida seréa comunicada & Base de

Datos Nacional de Subvenciéns (BDNS).

UNDECIMA.- VIXENCIA DO CONVENIO.
Este convenio terd vixencia dende a slUa sinatura ata o 31 de decembro de 2019 e
financiard os gastos realizados dende a suUa sinatura nas condicidns establecidas na

cldusula quinta.

Asi o outorgan no lugar e data do encabezamento, subscribindo o presente convenio

por triplicado exemplar.

A presidenta da Axencia Galega A alcaldesa do Concello
de Infraestruturas de Lousame
Ethel M2 Vazquez Mourelle Ma Teresa Villaverde Pais

